




















Para os efectos previstos na Disposición transitoria décimo terceira da Lei 7/2012, 
do 28 de xuño, de montes de Galicia, dáselle publicidade ao acordo acadado polo 
Xurado  Provincial  de  Clasificación  de  Montes  Veciñais  en  Man  Común  de 
Pontevedra, en sesión que tivo lugar o 28 de febreiro de 2024, respecto á revisión 
do esbozo e elaboración da cartografía actualizada do monte veciñal denominado 
¨Cabeiras”  da  Comunidade  de  Montes  Veciñais  en  man  Común de  Cabeiras,  no 
concello de Arbo (Expediente: RE22065).

O  07.12.2023  o  Servizo  de  Montes  desta  Xefatura  Territorial  emite  o  seguinte 
informe: 

“Feitos:

Primeiro. O 28.09.2022 e número 2022/2380593 a Comunidade de montes veciñais 
en man común (en diante CMVMC) de Cabeiras solicita a revisión do esbozo do 
monte  “Cabeiras”. A dita solicitude deu lugar a apertura do expediente RE22065. 
Consta no expediente:

- Memoria técnica da revisión do esbozo do monte Cabeiras de setembro do 
2022.  Asinada polo  enxeñeiro  forestal  núm.  6318 do COETF de  Galicia  e 
modificada o 04.12.2023.

- Certificado do secretario coa conformidade do presidente da CMVMC de 
Cerdeira do 07.07.2023 da aprobación en asemblea xeral do 27.06.2021.

- Cartografía dixital en Datum: ETRS89/UTM zona 29N. EPSG: 25829.

Nos traballos de revisión do esbozo do MVMC de Cabeiras tivo en conta:

-  O  Monte  de  Utilidade  Pública  (en  diante  (MUP)  núm.  161  denominado 
“Costa de Sabugueiro” e amolloado no ano 1968.

- A  sentenza 00028/2019 do 24.10.2019 do Tribunal Superior de Xustiza de 
Galicia que resolve  non admitir a trámite o recurso de casación a sentencia 
ditada en  grado de apelación  pola  Sección  3ª  da  Audiencia  Provincial  de 
Pontevedra  do  10.10.2018  e  que  determina  as  coordenadas  UTM  que 
delimitan  as  CMVMC  de  Cabeiras,  CMVMC  de  Arbo  e  a  CMVMC  de 
Mourentan.

-  Deslindes  en  trámite coa CMVMC de  Sela  e  CMVMC de  San Cibrán de 
Ribarteme.

- Recoñece a existencia de oito enclavados particulares dentro do monte 
veciñal: Ramalliño, Cabeiras, Caralliña, Cavada Martíns, Boavista, Cavada do 
Cacheiro, Levada de Cabeiras e Naval.

Segundo.  O obxecto da revisión do esbozo do monte Cabeiras con Resolución de 
clasificación de data 13.11.79 e unha superficie de 473 has.

1 de 3
XEFATURA TERRITORIAL
CONSELLERÍA DO MEDIO RURAL
Edificio Administrativo de Campolongo
Avda. María Victoria Moreno, 43 – 2º
36071 – Pontevedra
T. +34 986 805 091 – 986 805 409
xefaturaterritorial.mrpo@xunta.gal

C
VE

: F
dQ

Kq
LQ

Yg
R

M
5

Ve
rif

ic
ac

ió
n:

 h
ttp

s:
//s

ed
e.

xu
nt

a.
ga

l/c
ve

https://sede.xunta.gal/cve?idcve=FdQKqLQYgRM5


Segundo os datos do Sistema Rexistral Forestal non existe contrato de xestión coa 
Administración Forestal. Dispón dun documento de ordenación forestal inscrito no 
Rexistro de montes ordenados de Galicia co núm. 360046-2.

A CMVMC de Cabeiras ten os seguintes deslindes en tramitación consonte o artigo 
53 da Lei 7/2012, do 28 de xuño, de montes de Galicia: DC22017 coa CMVMC de Sela 
e DC22019 coa CMVMC de San Cibrán de Ribarteme. 

Terceiro.  A  revisión  do  esbozo  proposto  ten  unha  superficie  de  282,57  has 
descontada a superficie encravada queda definido do seguinte xeito:

Monte: Cabeiras

Superficie: 282,57 has

Linde Norte Monte de Arbo

Linde Leste: Monte de Arbo e propiedades particulares

Linde Sur: Monte de Barcela

Linde Oeste: CMVMC de Sela e CMVMC de Ribarteme

A revisión do esbozo é total cun perímetro de 27,35 qm.

Cuarto. O 02.10.2023, o Xurado provincial de MVMC de Pontevedra acorda solicitar 
ao  Servizo  de  Montes  unha  proposta  coa  revisión  e  elaboración  da  cartografía 
actualizada do monte veciñal  clasificado a favor da CMVMC de Cabeiras (Arbo), 
Exped.: RE22065, coa finalidade de dar cumprimento ao establecido na disposición 
transitoria décimo terceira da Lei 7/2012, do 28 de xuño de 2012, de montes de 
Galicia. 

Consideracións Legais e Técnicas

Primeira. A Lei 7/2012, do 28 de xuño, de montes de Galicia (en adiante, LMG), na 
súa disposición transitoria décimo terceira, establece o procedemento de revisión 
de esbozos de montes veciñais en man común.

<1.  Os  esbozos  de  montes  veciñais  integrados  nun  expediente  que,  pola  súa 
antigüidade,  non reúnan as  características de fiabilidade e precisión que exixen as 
novas  técnicas  topográficas  poderán  ser  obxecto  de  revisión  total  ou  parcial, 
axustándose e completándose con aqueles  datos e documentos que se  consideren 
necesarios,  en  particular  os  requiridos  para  a  súa  inmatriculación  no  rexistro  da 
propiedade.

2. Para estes efectos, o xurado provincial de montes veciñais en man común, de oficio 
ou por instancia de parte, poderá solicitar á Administración forestal unha proposta 
coa  revisión  e  elaboración  da  cartografía  actualizada  do  monte  veciñal  en  man 
común.  Na proposta non poderán incluírse parcelas que figuren inmatriculadas no 
rexistro da propiedade a favor de persoas físicas ou xurídicas distintas á comunidade 
veciñal de montes.

3.  Unha  vez  aceptada  a  proposta  polo  xurado,  poñerase  en  coñecemento  da 
comunidade propietaria  e  publicarase  no Diario  Oficial  de  Galicia  para o resto de 
posibles interesados.

4. Aceptada a revisión, poderase proceder á marcaxe dos montes veciñais, que en todo 
caso se axustará ao plano que resulte da dita revisión. A marcaxe poderá ser realizada 
de  oficio  pola  propia  Administración  forestal  ou  por  instancia  das  comunidades 
propietarias.

5. Se durante a revisión ou a marcaxe se suscitan cuestións relativas á propiedade, 
poñerase fin ao procedemento, dentro do perímetro cuestionado, sen máis trámites.  
Este acordo de finalización e arquivo parcial do procedemento non será susceptible de 
impugnación  na  vía  administrativa,  sen  prexuízo  da  facultade  dos  interesados  de 
acudiren  á  vía  xurisdicional  civil,  por  ser  esta  a  competente  para  dirimir  tal  
controversia.>

Segunda. A revisión do esbozo do monte Cabeiras proposta polo Servizo de Montes 
é a presentada pola CMVMC de Cabeiras (Arbo), e queda definido consonte os datos 
reflectidos no feito terceiro, e a documentación achegada.”

Vista a proposta de revisión presentada polo Servizo de Montes sobre a adaptación 
do esbozo do monte veciñal denominado Cabeiras e de conformidade co previsto na 
disposición transitoria décimo terceira da Lei 7/2012, do 28 de xuño, de montes de 
Galicia, este Xurado por unanimidade dos seus membros,

ACORDA:

Aprobar  a  revisión  do  esbozo  do  monte  veciñal  Cabeiras  clasificado  a  prol  da 
CMVMC  de  Cabeiras  (Arbo),  segundo  a  proposta  do  Servizo  de  Montes  e  a 
planimetría elaborada polo mesmo.

Antonio Crespo Iglesias

Presidente do Xurado Provincial de Clasificación de Montes Veciñais en Man Común 
de Pontevedra

sinatura dixital

VI. ANUNCIOS

A) ADMINISTRACIÓN AUTONÓMICA

CONSELLERÍA DO MEDIO RURAL

ANUNCIO do 10 de abril de 2024, do Xurado Provincial de Clasificación de 
Montes Veciñais en Man Común de Pontevedra, polo que se publica o acordo 
sobre o deslindamento parcial realizado entre as comunidades de montes 
veciñais en man común de Cabeiras e Sela (concello de Arbo), ao respecto da 
estrema común dos seus montes (expediente DC22017).

Feitos:

Primeiro.  O 21.9.2022 o representante da comunidade de montes veciñais en man 
común (en diante, CMVMC) de Cabeiras, presenta no rexistro electrónico da Xunta de Ga-
licia co número de entrada 2022/2317535, solicitude de deslindamento entre a CMVMC de 
Cabeiras (Arbo) e a CMVMC de Sela (Arbo).

Os montes veciñais en man común (en diante, MVMC) afectados por este deslindamen-
to son:

– MVMC de Cabeiras (ID Monte: 2444) da CMVMC de Cabeiras.

– MVMC de Sela (ID Monte: 2448) da CMVMC de Sela.

Segundo.  Consta no expediente a seguinte documentación do deslindamento conson-
te o artigo 53 da Lei 7/2012:

• Acta do apeo do deslindamento o 30.1.2022.

• Acta de conciliación nº 3/2022 entre as comunidades no Xulgado de Paz de Arbo o 
11.9.2022.

• Certificado do secretario da CMVMC de Cabeiras coa conformidade do presidente do 
23.5.2023 da aprobación en Asemblea do 19.6.2022.

•  Certificado do secretario da CMVMC de Sela coa conformidade do presidente do 
27.5.2022 da aprobación en Asemblea do 12.2.2022.

• Memoria descritiva co plano de deslindamento e cartografía en formato dixital no Da-
tum ETRS89/UTM zona 29N EPSG: 25829. Asinado o 19.9.2022 pola enxeñeira técnica 
forestal colexiada núm. 482 do COETF de Galicia. Constan emendas posteriores que co-
rrixen a dita memoria.

• Informe de validación gráfica catastral con CSV: 4HF05VFK850HZH7V (para a comu-
nicación da alteración catastral consonte o artigo 55.3 da Lei 7/2012), que polo principio 
de colaboración entre administracións deberá verificar a Xerencia Territorial de Catastro.

Terceiro.  A liña de deslindamento proposta ten unha lonxitude de 1.788 metros, e está 
composta polos seguintes puntos:

Punto 1-x: 554.452,34 y: 4.661.531,73

Punto 2-x: 554.331,70 y: 4.661.639,45

Punto 3-x: 554.236,33 y: 4.661.787,98

Punto 4-x: 554.182,62 y: 4.661.855,51

Punto 5-x: 554.011,06 y: 4.662.221,25

Punto 6-x: 553.877,37 y: 4.662.371,69

Punto 7-x: 553.757,64 y: 4.662.551,53

Punto 8-x: 553.385,41 y: 4.663.101,58

Punto 9-x: 553.226,72 y: 4.663.334,18

Revisada a cartografía das resolucións de clasificación de ambos MVMC detéctase que 
existe colindancia entre ambos a excepción dun tramo (entre o punto 1 e o punto 2) que in-
vade o esbozo da CMVMC de Barcela. O 9.3.2023 dáselle audiencia a CMVMC de Barcela 
para que poida alegar o que considere oportuno en relación o deslindamento actual, sendo 
rexeitada por non acceder en prazo. Polo que continúase coa tramitación do expediente. 
O tramo da liña que invade o esbozo da CMVMC de Barcela, xustificase con base nos 
deslindamentos dos montes de utilidade pública:

– MUP161 Costa de Sabugueiro a pertenza corresponde a CMVMC de Cabeiras.

– MUP162 Cota da Moura a pertenza corresponde a CMVMC de Barcela.

– MUP164 Chan de Rozadas a pertenza corresponde a CMVMC de Sela.

O deslindamento está formado por 2 tramos:

Tramo 1: punto 1-o punto 4.

Tramo 2: punto 5-o punto 9.

O punto 1 é o punto no que converxen a CMVMC de Cabeiras, a CMVMC de Sela e a 
CMVMC do Barcela. E polo tanto no que converxían os MUP 161, MUP 164 e o MUP 162.

A liña presenta descontinuidade entre o punto 4 e o punto 5 pola existencia de propie-
dades particulares.

O tramo entre o punto 5 e o punto 6 invade parcialmente a parcela catastral con titula-
ridade particular 36001A05200016 pero queda xustificada a colindancia polo indicado nas 
revisións de esbozo RE22065 da CMVMC de Cabeiras e a RE22056 da CMVMC de Sela.

O punto 9 é o punto no que converxen a CMVMC de Cabeiras, a CMVMC de Sela e 
a CMVMC do San Cibrán de Ribarteme e coincide co punto 229 do expediente DC22019 
(deslindamento entre a CMVMC de Cabeiras e a CMVMC de San Cibrán de Ribarteme). 
Ambos puntos presentan unha pequena desviación, asociada á precisión dos diferentes 
aparellos topográficos empregados na medición.

Nos expedientes de revisión de esbozo RE22056 e RE22065 xa se recolle o actual 
deslindamento.

O Servizo de Montes considera que a solicitude se axusta ao establecido no artigo 53, 
polo que propón a aprobación do deslindamento segundo a liña presentada.

Consideracións legais e técnicas:

Primeira.  A presente resolución dítase de conformidade co disposto na Lei 39/2015, do 
1 de outubro, do procedemento administrativo común das administracións públicas.

Segunda.  O artigo 53 da Lei 7/2012, do 28 de xuño, de montes de Galicia, recolle o 
procedemento que hai que seguir no deslindamento entre montes veciñais en man común 
e establece que o Xurado Provincial de Clasificación de Montes Veciñais en Man Común, 
logo do exame da documentación presentada, ditará resolución que será publicada no 
Diario Oficial de Galicia e notificada ás comunidades interesadas.

De acordo cos feitos e consideracións legais e técnicas expostos, o Xurado por unani-
midade dos seus membros,

ACORDA:

Aprobar o deslindamento parcial realizado entre a CMVMC de Cabeiras e a CMVMC de 
Sela (Arbo), respecto da súa estrema común nos termos indicados no feito terceiro.

Contra a presente resolución, que pon fin á vía administrativa, poderase interpoñer re-
curso de reposición con carácter potestativo perante o Xurado Provincial de Clasificación 
de Montes Veciñais en Man Común de Pontevedra no prazo dun mes, ou ben interpoñer 
directamente recurso contencioso-administrativo perante o Xulgado do Contencioso-Ad-
ministrativo de Pontevedra no prazo de dous meses contados desde o día seguinte ao da 
presente notificación, de acordo co disposto no artigo 123 e 124 Lei 39/2015, do 1 de outu-
bro, do procedemento administrativo común das administracións públicas, e nos artigos 8 
e 46 da Lei 29/1998, do 13 de xullo, reguladora da xurisdición contencioso-administrativa.

Pontevedra, 10 de abril de 2024

Antonio Crespo Iglesias 
Presidente do Xurado Provincial de Clasificación  

de Montes Veciñais en Man Común de Pontevedra

VI. ANUNCIOS

A) ADMINISTRACIÓN AUTONÓMICA

CONSELLERÍA DO MEDIO RURAL

ANUNCIO do 10 de abril de 2024, do Xurado Provincial de Clasificación de Montes 
Veciñais en Man Común de Pontevedra, polo que se publica o acordo sobre o 
deslindamento parcial realizado entre as comunidades de montes veciñais en 
man común de Cabeiras (concello de Arbo) e San Cibrán de Ribarteme (concello 
das Neves), ao respecto da estrema común dos seus montes (expediente 
DC22019).

Feitos:

Primeiro.  O 22.9.2022, o representante da Comunidade de Montes Veciñais en Man 
Común (en diante, CMVMC) de Cabeiras presentou no rexistro electrónico da Xunta de 
Galicia, co número de entrada 2022/2328611, solicitude de deslindamento entre a CMVMC 
de Cabeiras (Arbo) e a CMVMC de San Cibrán de Ribarteme (As Neves).

Os montes veciñais en man común (en diante, MVMC) afectados por este deslindamen-
to son:

– MVMC de Cabeiras (ID monte: 2444) da CMVMC de Cabeiras.

– MVMC de San Cibrán de Ribarteme (ID monte: 2921) da CMVMC de San Cibrán de 
Ribarteme.

Segundo.  Consta no expediente a seguinte documentación do deslindamento conson-
te o artigo 53 da Lei 7/2012:

• Acta do apeo do deslindamento do 27.6.2022.

• Acta de conciliación núm. 4/2022 entre as comunidades no Xulgado de Paz de Arbo o 
11.10.2022.

• Certificado do secretario da CMVMC de Cabeiras coa conformidade do presidente, do 
23.5.2023, da aprobación na asemblea do 17.7.2022.

• Certificado do secretario da CMVMC de San Cibrán de Ribarteme coa conformidade 
do presidente, do 22.8.2022, da aprobación na asemblea do 14.8.2022.

• Memoria descritiva co plano de deslindamento e cartografía en formato dixital no Da-
tum ETRS89/UTM, zona 29N EPSG: 25829, asinado o 5.9.2022 pola enxeñeira técnica 
forestal colexiada núm. 6318 do COETF de Galicia. Constan emendas posteriores que 
corrixen a dita memoria.

•  Informe de validación gráfica catastral con CSV: RCM6QVCMHWB6869S, WTBC-
KDT393YX1T63 (para a comunicación da alteración catastral consonte o artigo 55.3 da 
Lei 7/2012) que, polo principio de colaboración entre administracións, deberá verificar a 
Xerencia Territorial do Catastro.

Terceiro.  A liña de deslindamento proposta ten unha lonxitude de 1.708 metros e está 
composta polos seguintes puntos:

Punto 235-x: 553.017,65 y: 4.664.922,51

Punto 234-x: 553.036,07 y: 4.664.827,44

Punto 233-x: 553.092,43 y: 4.664.610,28

Punto 232-x: 553.318,73 y: 4.663.979,19

Punto 230-x: 553.425,72 y: 4.663.681,70

Punto 229-x: 553.226,68 y: 4.663.334,18

Revisada a cartografía das resolucións de clasificación de ambos os MVMC, detéc-
tase que existe estrema entre ambos, coa excepción dun tramo que linda coa CMVMC 
de Cerdeira. Neste tramo xustifícase a estrema polos expedientes de revisión de esbozo 
(RE22027) da CMVMC de San Cibrán de Ribarteme, (RE22065) da CMVMC de Cabeiras 
e (RE22012) da CMVMC Cerdeira. Considérase que non afecta terceiros propietarios.

O punto 229 é coincidente co punto 9 do expediente DC22017 (deslindamento entre a 
CMVMC de Cabeiras e a CMVMC de Sela), polo que no dito punto converxen a CMVMC 
de San Cibrán de Ribarteme, a CMVMC de Sela e a CMVMC de Cabeiras.

O punto 235 é o punto en que converxen a CMVMC de Cerdeira, a CMVMC de San 
Cibrán de Ribarteme e a CMVMC de Cabeiras.

A liña do deslindamento non respecta a liña do Instituto Xeográfico Nacional entre os 
concellos de Arbo e As Neves.

Nos expedientes de revisión de esbozo RE22065 da CMVMC de Cabeiras e a RE22027 
da CMVMC de San Cibrán de Ribarteme xa se recolle o actual deslindamento.

O Servizo de Montes considera que a solicitude se axusta ao establecido no artigo 53, 
polo que propón a aprobación do deslindamento segundo a liña presentada.

Consideracións legais e técnicas:

Primeira.  A presente resolución dítase de conformidade co disposto na Lei 39/2015, 
do 1 de outubro, do procedemento administrativo común das administracións públicas.

Segunda.  O artigo 53 da Lei 7/2012, do 28 de xuño, de montes de Galicia, recolle o 
procedemento que hai que seguir no deslindamento entre montes veciñais en man común 
e establece que o Xurado Provincial de Clasificación de Montes Veciñais en Man Común, 
logo do exame da documentación presentada, ditará resolución, que será publicada no 
Diario Oficial de Galicia e notificada ás comunidades interesadas.

De acordo cos feitos e consideracións legais e técnicas expostos, o Xurado, por unani-
midade dos seus membros,

ACORDA:

Aprobar o deslindamento parcial realizado entre a CMVMC de Cabeiras (Arbo) e a 
CMVMC de San Cibrán de Ribarteme (As Neves), respecto da súa estrema común, nos 
termos indicados no feito terceiro.

Contra a presente resolución, que pon fin á vía administrativa, poderase interpoñer re-
curso de reposición con carácter potestativo perante o Xurado Provincial de Clasificación de 
Montes Veciñais en Man Común de Pontevedra no prazo dun mes, ou ben interpoñer directa-
mente recurso contencioso-administrativo perante o Xulgado do Contencioso-Administrativo 
de Pontevedra, no prazo de dous meses contados desde o día seguinte ao da presente 

notificación, de acordo co disposto nos artigos 123 e 124 da Lei 39/2015, do 1 de outubro, 
do procedemento administrativo común das administracións públicas, e nos artigos 8 e 46 da 
Lei 29/1998, do 13 de xullo, reguladora da xurisdición contencioso-administrativa.

Pontevedra, 10 de abril de 2024

Antonio Crespo Iglesias 
Presidente do Xurado Provincial de Clasificación  

de Montes Veciñais en Man Común de Pontevedra

